ԱՄՓՈՓԱԹԵՐԹ
««ՄԱՅԼԵՌ» ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՄԱՅԼԵՌ ՄԱՈՒՆԹԱՅՆ ՌԵԶՈՐԹ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԽԱՂԱՏԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ», ««ՇԱՀՈՒՄՈՎ ԽԱՂԵՐԻ, ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԵՎ ԽԱՂԱՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ 
       
	1. Տարածքային կառավարման և ենթակառուցվածքների նախարարություն
	10.02.2022 թ.

	
	N ԳՍ/21.1/3164-2022


	 1.       Տարածքային կառավարման և ենթակառուցվածքների նախարարությունը    «Մայլեռ» ներդրումային ծրագրի շրջանակներում «Մայլեռ Մաունթայն Ռեզորթ» ՓԲ ընկերությանը խաղատան լիցենզիա տրամադրելու մասին օրենքի նախագծի (այսուհետ՝ Նախագիծ) վերաբերյալ առաջարկում է հետևյալը․
     Նախագծի վերնագիրը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 4-րդ մասին, համաձայն որի նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
	Ընդունվել է։

	2. Միաժամանակ առաջարկում ենք Նախագծից հանել «Արմեն Սարգսյան» բառերը։
	Ընդունվել է։

	2. Ֆինանսների նախարարություն
	14.02.2022 թ.

	
	N 01/28/2358-2022

	Ուսումնասիրելով Ձեր 2022 թվականի փետրվարի 1-ի թիվ 01/926-2022 գրությունը՝ «Մայլեռ» ներդրումային ծրագրի շրջանակներում «Մայլեռ Մաունթայն Ռեզորթ» փակ բաժնետիրական ընկերությանը խաղատան լիցենզիա տրամադրելու մասին» ՀՀ օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
	1. Նախագծի 2-րդ հոդվածի համաձայն՝ «Մայլեռ» ներդրումային ծրագիր է համարվում Հայաստանի Հանրապետության կառավարության կողմից հավանության արժանացած` առնվազն 15 միլիարդ Հայաստանի Հանրապետության դրամի ներդրմամբ ՀՀ Արագածոտնի մարզի Ապարան խոշորացված համայնքի Եղիպատրուշ վարչական բնակավայրում ճոպանուղու և 2 հյուրանոցների կառուցումն ու շահագործումը։
	Այս կապակցությամբ հարկ է նկատել, որ ՀՀ կառավարության 2021 թվականի հուլիսի 29-ի թիվ 1246-Ա որոշմամբ (այսուհետ՝ Որոշում) հավանության արժանացած ՀՀ Արագածոտնի մարզում «Մայլեռ» լեռնային հանգստավայրի կառուցման ներդրումային ծրագրով նախատաեսվում է ապահովել 30 միլիարդ ՀՀ դրամի ներդրումներ Ծրագիրն իրականացնող կազմակերպության և տարբեր ներդրողների կողմից, ինչպես նաև 30 միլիարդ դրամի ծրագիրն իրականացնելու համար ՀՀ կառավարության կողմից ակնկալվում է աջակցություն Որոշմամբ նշված հարցերում։  Մինչդեռ Նախագծով նախատեսվում է առնվազն 15 միլիարդ ՀՀ դրամի ներդրումների կատարում։ Ընդ որում ներդրումային ծրագրի համաձայն՝ միայն ծրագիրն իրականացող կազմակերպությունը պարտավորվում է ապահովել 15 միլիարդ ՀՀ դրամի ներդրումներ, մինչդեռ տվյալ պարագայում Նախագծի նշված հոդվածի բովանդակությունից պարզ չէ, թե առնվազն 15 միլիարդ ՀՀ դրամի ներդրումը Ծրագիրն իրականացնող կազմակերպության, թե այլ ներդրողների կատարած ներդրումներն են համարվելու:
	Նախագծի 2-րդ հոդվածում նշված՝ ՀՀ Արագածոտնի մարզի Ապարան խոշորացված համայնքի Եղիպատրուշ վարչական բնակավայրում ճոպանուղու և 2 հյուրանոցների կառուցումն ու շահագործում, միջոցառումները մի մասն են առաջին փուլով կատարվելիք աշխատանքների ժամանակացույցի  (ներկայացված են Որոշման համապատասխանաբար, NN 1 և 2 աղյուսակների միջոցով) աղյուսակ 2-ի նշված կատարվելիք աշխատանքների ցանկում ներառված միջոցառումներից:
	Ամփոփելով նշվածը՝ գտնում ենք, որ Նախագծով նախատեսված կարգավորումներն անհրաժեշտ է համապատասխանեցնել Հայաստանի Հանրապետության կառավարության 2021 թվականի հուլիսի 29-ի թիվ 1246-Ա որոշման պահանջներին:
	Ընդունվել է։



	2. Նախագծի 3-րդ  հոդվածի համաձայն՝ ծրագրի իրականացման շրջանակներում՝ Ընկերությանը խաղատան գործունեության լիցենզիան տրամադրվում է «Շահումով խաղերի, ինտերնետ շահումով խաղերի և խաղատների մասին», «Լիցենզավորման մասին» ՀՀ օրենքներին և սույն օրենքին համապատասխան: Լիցենզիան տրամադրվում է Ծրագրի իրականացման համար նախատեսված տարածքում խաղատան կազմակերպման նպատակով։
	Նախագծի 5-րդ հոդվածը՝ «Սույն օրենքի 3-րդ հոդվածով սահմանված լիցենզիան գործելու է Ծրագրով նախատեսված ճոպանուղու և 2 հյուրանոցների շահագործման հանձնման պահից» հակասում է վերը նշավծ Նախագծի 3-րդ հոդվածի 1-ին մասին, մասնավորապես «Լիցենզավորման մասին» ՀՀ օրենքին՝ լիցենզիան գործելու է տրման պահից:
	Այդ նպատակով առաջարկում ենք Նախագծի 5-րդ հոդվածով սահմանել, որ Ծրագրով նախատեսված ենթակառուցվածքների շահագործման հանձնման պահից Ընկերությունը կարող է դիմել Լիցենզավորող մարմին «խաղատների կազմակերպում» գործունեության լիցենզիա ստանալու նպատակով:
	Ընդունվել է։

	3. Նախագծի 6-րդ հոդվածով նախատեսվում է, որ Ծրագիրը չկատարելու դեպքում Ընկերությանը նույն օրենքի շրջանակներում տրամադրված լիցենզիայի գործողությունը դադարեցվում է` օրենսդրությամբ սահմանված կարգով:
	Լիազոր մարմնի կողմից խաղատան լիցենզիայի գործողության դադարեցման հիմքերը սահմանվում են Շահումով խաղերի, ինտերնետ շահումով խաղերի և խաղատների մասին ՀՀ օրենքի 15-րդ հոդվածով։ Տվյալ դեպքում Նախագծի 6-րդ հոդվածով առաջարկվող դրույթի ձևակերպումը պարունակում է որոշակի անորոշություն, քանի որ պարզ չէ, թե ծրագիրը չկատարելը դիտվում է որպես օրենքով նախատեսված լիցենզիայի գործողության դադարեցման ինքնուրույն հիմք, թե ոչ։
	Ընդունվել է։

	4. Նախագծով կարգավորվող հարաբերությունների ապագայում կիրառության ընթացքում հնարավոր խնդիրներից խուսափելու նպատակով առաջարկում ենք Նախագծի 4-րդ հոդվածում սահմանել, որ պետական տուրքի գծով պարտավորությունների ծագման, պետական տուրքը գանձելու, վերադարձնելու, պետական տուրք վճարողների իրավունքների և պարտականությունների, ինչպես նաև պետական տուրքի հետ կապված մյուս հարաբերությունները կարգավորվում են «Պետական տուրքի մասին» ՀՀ օրենքով:
	Ընդունվել է։

	[bookmark: _Hlk99118824]3. Պետական եկամուտների կոմիտե
	18.02.2022 թ.

	
	N 01/3-4/11075-2022


	 1.       ՀՀ կառավարության 29.07.2021թ N1246-Ա որոշման 5-րդ կետի՝ «Մայլեռ Մաունթայն Ռեզորթ» ՓԲ ընկերությանը խաղատան լիցենզիաների տրամադրման գործընթացն ապահովելու նպատակով` առաջարկվում է մշակել և ՀՀ կառավարության հաստատմանը ներկայացնել ծրագրով նախատեսված համապատասխան օրենսդրական փաթեթ, որի մեջ, կարծում ենք՝ պետք է ընդգրկվեն համապատասխան փոփոխություններ և լրացումներ «Շահումով խաղերի, ինտերնետ շահումով խաղերի և խաղատների մասին» ՀՀ օրենքի 6-րդ հոդվածի 3-րդ մասում և «Պետական տուրքի մասին» ՀՀ օրենքի 19-րդ հոդվածի 14-րդ բաժնում, այլ ոչ թե մեկ կազմակերպության համար ընդունել առանձին օրենք, քանի որ առկա են գործող օրենքներ («Լիցենզավորման մասին», «Շահումով խաղերի, ինտերնետ շահումով խաղերի և խաղատների մասին» և «Պետական տուրքի մասին» ՀՀ օրենքներ), որոնք կարգավորում են խաղային ոլորտը:
Գտնում ենք, որ նախագիծն ընդունվելու դեպքում այն հակասություն է առաջացնելու «Շահումով խաղերի, ինտերնետ շահումով խաղերի և խաղատների մասին» ՀՀ օրենքի հետ, քանի որ նույն օրենքի 6-րդ հոդվածի 3-րդ մասի համաձայն խաղատուն կամ շահումով խաղ, ինչպես նաև անմիջականորեն (խաղասրահի միջոցով) ինտերնետ շահումով խաղ մինչև 2014 թվականի հունվարի 1-ը կարող էր կազմակերպվել քաղաքային համայնքների վարչական սահմաններից դուրս, ինչպես նաև Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում` կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից Հայաստանի Հանրապետության կառավարության սահմանած հեռավորությամբ և չափանիշներին համապատասխան տարածքներում:
2014 թվականի հունվարի 1-ից հետո`
ա)	խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում` կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից Հայաստանի Հանրապետության կառավարության սահմանած հեռավորությամբ և չափանիշներին համապատասխան տարածքներում.
բ)	խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Երևանի «Զվարթնոց» օդանավակայանի տարածքում.
գ)	խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել (լիցենզավորվել) Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի շրջանակում այդ ներդրումը մեկ վայրում կատարված լինելու դեպքում՝ Հայաստանի Հանրապետության կառավարության սահմանած վայրերում և չափանիշներին համապատասխան:
Ընդ որում, նույն կետով սահմանված մեկ ներդրումային ծրագրի շրջանակներում միայն ներդրման վայրում կարող է կազմակերպվել (լիցենզավորվել) մեկ խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ, ինչպես միանձնյա ներդրողի, այնպես էլ համատեղ ներդրում կատարողներից մեկի կողմից՝ մյուս համաներդրողների գրավոր համաձայնության դեպքում:
Ուստի օրենսդրական հակասությունները բացառելու նպատակով անհրաժեշտ է մշակել նաև «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում համապատասխան փոփոխություններ և լրացումներ կատարելու նախագիծ:
	Չի ընդունվել։
Ի սկզբանե մշակվել էր համապատասխան նախագիծ՝ ըստ այդ տրամաբանության, որը քննարկվել է սույն թվականի հունվարի 4-ի ֆինանսատնտեսական նախարարական կոմիտեում, որի ընթացքում առաջարկություն է արվել ընդունել
կոնկրետ տվյալ ներդրումային ծրագրի իրականացման համար առանձին օրենսդրական ակտ
(Դիլիջանի միջազգային դպրոցի օրինակով), որով
կսահմանվի առանձնահատուկ կարգավիճակ՝ համապատասխան պետական տուրքի սահմանմամբ: 
Հարկ է նշել, որ նախագծում կատարվել են հղումներ նաև «Շահումով խաղերի, ինտերնետ շահումով խաղերի և խաղատների մասին» օրենքին և այլ օրենքների, և ըստ էության օրենսդրական հակասություններ չեն կարող լինել։

	2. Ներկայացված նախագծի 5-րդ հոդվածի համաձայն` նախագծի 3-րդ հոդվածով սահմանված լիցենզիան գործելու է ծրագրով նախատեսված ճոպանուղու և 2 հյուրանոցների շահագործման հանձնման պահից: 
«Պետական տուրքի մասին» ՀՀ օրենքի 32-րդ հոդվածի 1-ին մասի համաձայն՝ պետական տուրքը գանձվում է մինչև համապատասխան ծառայության մատուցումը կամ գործողության իրականացումը, եթե օրենքով այլ կարգ սահմանված չէ կամ վճարողին պետական տուրքի գծով արտոնություն տրված չէ, որից հետո թույլտվության գործողության ժամկետում օրենքի 34-րդ հոդվածին համապատասխան` տարեկան հերթական պետական տուրքի վճարումը յուրաքանչյուր առաջիկա տարվա համար պետք է կատարվի մինչև առաջիկա տարին սկսելը` լիազոր մարմնի կողմից տարեկան պետական տուրքի գանձման օբյեկտ հանդիսացող ծառայությունների մատուցման կամ գործողությունների կատարման արդյունքում տրված փաստաթղթերի վրա նշված` դրա տրման ամսաթվից ոչ ուշ:
Այս պարագայում անհասկանալի է, թե որ պահն է համարվելու համապատասխան ծառայության մատուցումը կամ գործողության իրականացումը, և երբ է լիազոր մարմնի կողմից գանձվելու լիցենզիայի տրամադրման համար նախատեսված առաջին պետական տուրքը, ինչպես նաև, որ օրով է հաշվառվելու հետագա տարիների համար վճարման ենթակա տարեկան տուրքը: 
Ելնելով վերոգրյալից՝ առաջարկում ենք նախագծի 5-րդ հոդվածի դրույթները համապատասխանեցնել «Պետական տուրքի մասին» ՀՀ օրենքի վերոնշյալ դրույթներին:
	Ընդունվել է։

	4. Արդարադատության նախարարություն
	10.03.2022 թ.

	
	N /27.3/10140-2022


	 «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին և 2-րդ կետերի համաձայն՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար:
Օրենսդրական ակտը` Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտ է` Սահմանադրություն, սահմանադրական օրենքներ և օրենքներ:
Վերոնշյալ դրույթներից բխում է, որ նորմատիվ իրավական ակտը՝ օրենքը, պետք է պարունակի վարքագծի պարտադիր կանոններ անորոշ թվով անձանց համար, մինչդեռ ներկայացված Նախագծի 1-ին հոդվածի համաձայն՝ Նախագծով կարգավորվում է ««Մայլեռ» ներդրումային ծրագրի շրջանակներում «Մայլեռ Մաունթայն Ռեզորթ» փակ բաժնետիրական ընկերությանը խաղատան լիցենզիայի տրամադրման հետ կապված հարաբերությունները: Այսինքն՝ դրանով սահմանված նորմերը չեն տարածվում անորոշ թվով անձանց վրա, այլ՝ վերաբերում են դրանում անհատապես նշված՝ Մայլեռ Մաունթայն Ռեզորթ» փակ բաժնետիրական ընկերությանը: Նախագծին կից ներկայացված հիմնավորումով ներկայացված չէ որևէ հիմնավոր պատճառ՝ Նախագիծն նորմատիվ իրավական ակտի՝ օրենքի տեսքով ընդունման համար:
	Ընդունվել է։
Նախագծով նախատեսվում է ընդհանուր սկզբունքներից տարբերվող արտոնության տրամադրում կոնկրետ ընկերութան (ամրագրված է 2021 թվականի հուլիսի 29-ի N 1246-Ա որոշմամբ), և իրավակիրառ պրակտիկայում նման նախադեպ առկա է (««Դիլիջանի միջազգային դպրոց» ծրագրի շրջանակներում հարկային արտոնություններ տրամադրելու մասին» ՀՀ օրենք)։

	Միաժամանակ, ներկայացնում ենք նաև Նախագծի վերաբերյալ հետևյալ դիտողությունները․
1.Բովանդակային առումով անդրադառնալով Նախագծին՝ հարկ ենք համարում հայտնել, որ Նախագծի 4-րդ հոդվածի համաձայն՝ Ծրագրի շրջանակներում Ընկերությանը սույն օրենքի 3-րդ հոդվածով սահմանված լիցենզիայի տրամադրման նպատակով գանձվում է տարեկան պետական տուրք՝ բազային տուրքի 100000-ապատիկի չափով։ Այս կապակցությամբ հարկ է նկատի ունենալ «Պետական տուրքի մասին» օրենքի 19-րդ հոդվածի 14-րդ կետով սահմանված են լիցենզավորման ենթակա գործունեություն իրականացնելու նպատակով լիցենզիաներ, արտոնագրեր (թույլտվություններ) տալու համար գանձման ենթակա պետական տուրքի դրույքաչափերը: Նույն օրենքի 1-ին հոդվածի համաձայն՝ օրենքը սահմանում է` Հայաստանի Հանրապետությունում պետական տուրքի հասկացությունը, տուրքերի տեսակները և դրույքաչափերը, տուրք վճարողներին, տուրքը գանձելու, վերադարձնելու, արտոնություններ տրամադրելու կարգն ու պայմանները և կարգավորում է պետական տուրքի հետ կապված մյուս հարաբերությունները: Նշված դրույթներից բխում է, որ լիցենզավորման ենթակա գործունեություն իրականացնելու նպատակով լիցենզիաներ տալու համար գանձման ենթակա պետական տուրքի դրույքաչափերը սահմանվում, և դրա հետ կապված հարաբերությունները կարգավորվում են «Պետական տուրքի մասին» օրենքով, ուստի այլ օրենքով դրա նախատեսումը՝ խնդրահարույց է: Ավելին, Նախագծով նախատեսված լիցենզիայի տրամադրման նպատակով գանձվող պետական տուրքի դրույքաչափը հակասում է «Պետական տուրքի մասին» օրենքով սահմանված դրույքաչափերին:
	Մասամբ է ընդունվել։
Հաշվի առնելով, որ սույն նախագծով սահմանվող կարգավորումները վերաբերում են կոնկրետ ընկերությանը, հետևաբար նպատակահարմար է այն առանձին օրենքով ընդունել։
Ինչ վերաբերում է համապատասխան հղումներն ամրագրելուն, դրանք նախագծում ավելացվել են։

	2. Նախագծի 5-րդ հոդվածի համաձայն՝ ծրագրով նախատեսված ենթակառուցվածքների շահագործման հանձնման պահից ընկերությունը կարող է դիմել լիցենզավորող մարմին «խաղատների կազմակերպում» գործունեության լիցենզիա ստանալու նպատակով: Այս կապակցությամբ հարկ է նկատի ունենալ, որ «Լիցենզավորման մասին» օրենքի 1-ին հոդվածի համաձայն՝ օրենքը սահմանում է լիցենզավորման ենթակա գործունեության տեսակները և կարգավորում է լիցենզավորման  հետ կապված հարաբերությունները:
Նույն օրենքը չի տարածվում արտաքին առևտրային նպատակով ապրանքների արտահանման և (կամ) ներմուծման լիցենզիաների, պետական սեփականություն հանդիսացող ընդերքի և բնական ռեսուրսների օգտագործման համար տրվող թույլտվությունների (լիցենզիաների), ինչպես նաև քաղաքացիաիրավական հարաբերությունների ընթացքում կնքվող լիցենզային պայմանագրերի վրա:
«Լիցենզավորման մասին» օրենքի 43-րդ հոդվածի 2-րդ մասով սահմանված են լիցենզավորման ենթակա գործունեության տեսակների աղյուսակը, որի 15-րդ կետի 4-րդ ենթակետով ի թիվս այլ գործունեության տեսակների՝ սահմանված է նաև խաղատների կազմակերպումը: 
Վերոնշյալ դրույթներից բխում է, որ լիցենզավորման հարաբերությունները կարգավորվում են նշված օրենքով, հետևաբար լիցենզիայի տրամադրումը պետք է իրականացվի նշված օրենքի դրույթներին համապատասախան:
Միաժամանակ, անհրաժեշտ է նկատի ունենալ, որ «Շահումով խաղերի, ինտերնետ շահումով խաղերի և խաղատների մասին» օրենքի 6-րդ հոդվածի 3-րդ մասի համաձայն՝ … 2014 թվականի հունվարի 1-ից հետո` 
խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Կոտայքի մարզի Ծաղկաձոր համայնքի վարչական սահմաններում, Վայոց ձորի մարզի Ջերմուկ համայնքի վարչական սահմաններում, Գեղարքունիքի մարզի Սևան համայնքի վարչական սահմաններում, Սյունիքի մարզի Մեղրի համայնքի վարչական սահմաններում` կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից Հայաստանի Հանրապետության կառավարության սահմանած հեռավորությամբ և չափանիշներին համապատասխան տարածքներում.
խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել Երևանի «Զվարթնոց» օդանավակայանի տարածքում.
խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ կարող է կազմակերպվել (լիցենզավորվել) Հայաստանի Հանրապետության կառավարության կողմից հավանության արժանացած 40 միլիարդ դրամից ավելի ներդրումային ծրագրի շրջանակում այդ ներդրումը մեկ վայրում կատարված լինելու դեպքում՝ Հայաստանի Հանրապետության կառավարության սահմանած վայրերում և չափանիշներին համապատասխան:
Ընդ որում, սույն կետով սահմանված մեկ ներդրումային ծրագրի շրջանակներում միայն ներդրման վայրում կարող է կազմակերպվել (լիցենզավորվել) մեկ խաղատուն և (կամ) շահումով մեքենայացված խաղ և (կամ) անմիջականորեն (խաղասրահի միջոցով) ինտերնետ շահումով խաղ ինչպես միանձնյա ներդրողի, այնպես էլ համատեղ ներդրում կատարողներից մեկի կողմից՝ մյուս համաներդրողների գրավոր համաձայնության դեպքում:
Վերոնշյալ դրույթներից բխում է, որ Շահումով խաղերի, ինտերնետ շահումով խաղերի և խաղատների մասին» օրենքով սպառիչ թվարկված են այն տարածքները, որտեղ կարող է կազմակերպվել խաղատան գործունեություն, միաժամանակ, նախատեսված է Հայաստանի Հանրապետության կառավարության կողմից հավանության արժանացած ներդրումային ծրագրի շրջանակում իրականացնելու հնարավորություն, սակայն, միայն այն դեպքում, երբ այդ ծրագիրը գերազանցում է 40 միլիարդ դրամը: Այս կապակցությամբ հարկ է նկատի ունենալ, որ ՀՀ կառավարության 2021 թվականի հուլիսի 29-ի թիվ 1246-Ա որոշման 1-ին կետի համաձայն՝ հավանություն է տրվել «Մայլեռ Մաունթայն Ռեզորթ» փակ բաժնետիրական ընկերության (այսուհետ՝ ընկերություն) կողմից ներկայացված՝ Արագածոտնի մարզի Ապարան համայնքի տարածքում 2080 հեկտար ընդհանուր մակերեսով հողամասում իրականացվելիք ներդրումային ծրագրին (այսուհետ՝ ծրագիր): Նշված ծրագրի բովանդակությունից բխում է, որ այն իրականացնող կազմակերպությունը պատրաստվում է շուրջ 15 միլիարդ ՀՀ դրամ ներդնել միայն ճոպանուղու և սահուղիների կառուցման համար, ինչը կդառնա իր շուրջ զբոսաշրջային նոր քաղաքի ստեղծման առաջին և ամենակարևոր գրավականը: Բացի այդ, ապահովելու է ևս 15 միլիարդ դրամի ներդրումներ հյուրանոցային հատվածում տարբեր ներդրողների կողմից: Այսինքն՝ ՀՀ կառավարության կողմից հավանության արժանացած Ծրագիրը չի գերազանցում 40 միլիարդ դրամը, հետևաբար՝ նշված հիմքով ևս Նախագծի ընդունումը խնդրահարույց է:
	Չի ընդունվել։
Նախագծի 3-րդ հոդվածով համապատասխան օրենքներին հղումները կատարվել են։
Ինչ վերաբերում է ներդրումների չափին, հարկ է նշել, որ հաշվի առնելով սույն ծրագրի շրջանակներում ներդրումների չափի 40 մլրդ չլինելը, ներդրող ընկերության համար նախատեսվում է առանձին օրենքի ընդունում, և ընդունվող իրավական ակտը կարող է ունենալ նույնպիսի իրավական ուժ, ինչպիսին մյուս օրենքներն են։

	3. Նախագծով պահպանված չեն օրենսդրական տեխնիկայի կանոները.
1)  Նախագծում պահպանված չեն «Նորմատիվ իրավական ակտերի մասին» օրենքի 14-րդ հոդվածի 8-րդ  մասի պահանջները, համաձայն որոնց՝ օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի: Հոդվածների վերնագրերը համապատասխանում են հոդվածների բովանդակությանը: 
2) Նախագծի 2-րդ հոդվածի 1-ին մասի «Եղիպատրուշ վարչական բնակավայր» ձևակերպումն ունի վերանայման կարիք՝ նկատի ունենալով, որ ՀՀ կառավարության կողմից հավանության է արժանացել Արագածոտնի մարզի Ապարան համայնքի տարածքում 2080 հեկտար ընդհանուր մակերեսով հողամասում իրականացվելիք ներդրումային ծրագիրը:
3) Նախագծի 2-րդ հոդվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջներին, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է։





